
Darempredoù : 
http://ar-redadeg.org 

darempred@ar-redadeg.org 

06 08 64 99 72 

 

 Ar Redadeg evit ar Brezhoneg 

   

 2vet darvoud…  

Adalek al Lun 10 a viz Mae e Roazhon 

betek ar Sadorn 15 a viz Mae 2010 e Pondi 

 

Dalc’het eo bet mennozh ur redadeg a-eiladoù dre m’eo hec’h arouez, 
ar vazh-eilañ, bravañ arouez zo eus treuzkas ar brezhoneg etre an holl, hag etre ar 
rummadoù dreist-holl… ha kement-se e Breizh a-bezh. 

Da bep kilometr e tremen ar vazh-eilañ a zen da zen, hep troc’h ebet, deiz ha noz. 
Gwerzhet e vez ar c’hilometradoù a-benn dastum arc’hant da arc’hantaouiñ raktresoù hag 
a lakaio aesoc’h implij ar brezhoneg e buhez ar gevredigezh hag e buhez ar familhoù. 

Fellout a ra d’ar Redadeg bezañ un darvoud poblek, gant un tammig sport ha kalz a 
blijadur, evit bodañ ar Vretoned tro-dro d’ar brezhoneg ha lakaat anezho da gemer perzh 
da vat er striv d’e lakaat da chom bev ha da vezañ implijet. Pedet eo pep hini da gemer 
perzh, kozh ha yaouank, evit dougen ar vazh-eilañ pe evit ambroug an dougerien bazh-
eilañ, ha kement-se keit ha ma karo.  

Berzh bras he doa graet ar Redadeg kentañ e miz Mae 2008, berzh lakaet anat 
gant perzh ar mediaoù met ivez gant skoazell tud ar vro dre vras… Hiniennoù evel-just 
met embregerezhioù, kevredigezhioù, tiez-kêr ivez… ar wech kentañ e oa d’ur seurt 
darvoud bezañ aozet e Breizh.  

Bet broudet da vont pelloc’h gant Priz ar gwellañ brezhoneger aozet gant  
Frañs 3 Breizh hag ivez gant Priz Dazont ar Brezhoneg roet gant ar C’huzul-Rannvro evit 
he labour skouerius, nevezus ha talvoudus evit ar yezh e talc’h ar gevredigezh 
« Ar Redadeg a di da di » gant he hent : he skipailhadoù tud a-youl vat mennet ha « treuz 
bro » zo dija ouzh ar stern evit prientiñ an eil hentad eus an 10 d’ar 15 a viz Mae 2010.  
Loc’hañ eus Roazhon diouzh ar mintin ha degouezhout e Pondi e-tro 5 eur abardaez 
goude bezañ redet 1 200 kilometr ! 
 

Taolenn 
 
Redadeg 2010, … un dae nevez 

1- Deiziadoù, hentadoù, 
2- Priz ar c’hilometr... raktresoù skoazellet 
3- Tem ar redadeg 
4- Penaos kemer perzh ? 

 

Gouzout hiroc’h diwar-benn ar Redadeg 
1- Sell ouzh ar redadeg kentañ 
2- Framm aozañ 
3- Spered ar redadeg 
4- Arouez ar redadeg a-eiladoù 
5- An hentad hag ar buhezañ 

Redadeg 2010…………Un dea nevez ! 
 
 
1200 kilometr dre Vreizh e-pad 6 deiz ha 5 noz ! 
 
Loc’hañ adalek plasenn an Ti-kêr e Roazhon d’an 10 a viz Mae 2010 e-tro 11 eur 
vintin. 
 
Degouezhout e kreiz-kêr Pondi d’ar 15 a viz Mae 2010 e-tro 5 eur abardaez. 
 
Gant sonerezh, kanaouennoù, c’hoariva ha traoù plijus all… ha brezhoneg, 
brezhoneg… da glevet ha da lavaret…  
 

An hentad 
 
Penaos eo bet treset ? 

� Tremen dre ar c’hêrioù o deus sinet Ya d’ar brezhoneg, 

� Mont a « di da di »…. Diwan, Div Yezh, Dihun, anezho hentadoù kevredigezhel, 
publik pe brevez ar c’helenn e brezhoneg… met ivez ar c’hêrioù ma’ z eus 
kentelioù-noz evit an oadourien,  

� Tremen dre ar pemp departamant, 

� Ober e doare ma vo atav ar rederien e surentez en ur chom bepred gwelus,  
e-pad an deiz evel e-pad an noz.  

Priz ar c’hilometrad  

Ar Redadeg a ro an tu da zastum arc’hant evit ma vo dalc’het bev ar brezhoneg ha graet gantañ e 
Breizh a-bezh.  

Pep kilometrad a vo gwerzhet : 

100 euro d’an hiniennoù ha d’ar c’hevredigezhioù 

200 euro d’an embregerezhioù ha d’ar strollegezhioù 

Meneget e vo anv ar brenerien e-pad ar redadeg. Un doare eo eta evit pep hini da embann e youl 
ma chomo bev ar brezhoneg ha ma vo treuzkaset, evel glad Breizh met ivez evel glad an 
denelezh.  

An douger bazh-eilañ  a c’hall bezañ ar prener e-unan, e zileurier pe un den a-youl vat eus an 
aozadur.  
 

Ar raktresoù skoazellet gant Redadeg 2010 

Ar gounidoù bet graet a vo profet evit an hanter da rouedad ar skolioù Diwan, lidet ganti 
he 30 vloaz warlene e 2008, hag hi luskerez ar Redadeg kentañ. 
Treuzkas ar yezh an deiz a hiziv a vez graet dreist-holl a-drugarez d’ar skolioù. Rouedad Diwan, 
evit kelenn ar brezhoneg dre soubidigezh er skolioù a zo enni 3 200 bugel adalek ar skol-vamm ha 
betek ar vachelouriezh. Bep bloaz e vez digoret skolioù nevez. Harp eo rouedad ar skolioù-se, 
skolioù kevredigezhel, lik ha digoust, war he skoazellerien unan hag unan, ha war skoaziadoù 
deuet a-berzh strollegezhioù, ha dre vras war ar gevredigezh. 
 

An eil hanter a vo profet da raktresoù a yelo a-du gant implij ar yezh er vuhez 

foran, a gaso ar brezhoneg war-raok er mediaoù nevez, pe a roio tu d’ar vrezhonegerien 
ober gant o yezh. 
Ur galv a oa bet graet d’ar c’hevredigezhioù, 22 an ezho o doa respontet, ha kinniget gante 
raktresoù liesseurt : media, sport, sevenadur, buga leaj...  
 
Ur « C’huzul ar re fur » a zo bet savet, ennañ tud anaoudek eus ar bed sevenadurel pe arzel, pe 
eus ar c’helenn. Distag hag emren eo ar bodad-mañ eus ar Redadeg, gwareziñ neptuegezh an 
dibab-raktresoù a ra, ha gantañ e vo ingalet ar gounidoù. 
 
Setu ar raktresoù dibabet a-raok Redadeg 2010 gant Kuzul ar Re Fur :  

Web Radio  Radio Kerne, Arvorig FM, RKB, RBG   6 000 € 
Ur reizhad « podcast » evit pellgargañ diwar ar rouedad ha selaou abadennoù skingomz e 
brezhoneg. 

Levrioù da selaou Al Liamm 10 000 € 
Evit selaou ha lenn er gêr hag e brezhoneg levrioù evit an dud deuet. 

Tap da roched ’ta ! Comité Gouren des Côtes d’Armor   5 300 € 
Evit gouren e brezhoneg e-pad stajoù aozet evit bugale etre 8 ha 16 vloaz. 

Malizenn bedagogel Ti ar C’hoadoù 10 000 € 
Sevel ur valizenn pedagogel en-dro da c’heriaoueg vrezhonek an natur ha skignañ anezhi d’ar 
c’hreizennoù dudi. 

C’hoariva evit ar grennarded Strollad Ar Vro Bagan   6 000 € 
Sevel ur pezh-c’hoari istorel a-ratozh evit ar grennarded. 

Breizh Akademi  Studi ha Dudi   6 000 € 
Aozañ stajoù dudius ha strollañ ar grennarded en-dro d’ar brezhoneg evit mont war-raok. 

Tem Redadeg 2010 
 
Fellout a ra d’ar Redadeg lakaat anavezout ha skoazellañ an traoù nevez a vez graet evit kas ar 
brezhoneg war-raok.  

Tomm eo tud ar vro ouzh o yezh. Daoust d’ur blegenn ziaes abalamour da lañs ar galleg, pa n’eo 
ket ar saozneg, ez eus kalz a familhoù, hag ez a o niver war greskiñ, hag o deus c’hoant da 
skoliata o bugale e brezhoneg hag a zesk anezhañ int o-unan.  

Met ne vez ket gwelet kement-se hag alies-mat, e-keñver pouez ar galleg e c’hall seblantout 
digenvez an oberoù-se, hep dazont ebet hag e c’hall digalonekaat an dud.  
 
Gant ar Redadeg e fell deomp diskouez ez eus kalz a vrezhonegerien pe a zanvez 
brezhonegerien, n’eo ket “artifisiel” ar brezhoneg e Breizh, bev ha leun a startijenn ne lavaromp 
ket, hag e c’hallomp pegañ e-barzh asambles evit ma vo kreñvaet c’hoazh al lusk-se.  
 
Ober o mad eus ar Redadeg a c’hall ober ar c’hevredigezhioù evit lakaat o barregezhioù hag o 
obererezhioù da vezañ anavezet gwelloc’h. Ober o mad eus ar mediaouekaat a vo tro-dro d’an 
darvoud evit kelaouiñ an dud diwar-benn o oberiantiz.  
 

Un tem a vo kinniget evit pep Redadeg 

 
« Brezhoneg er Gêr » eo tem ar bloaz-mañ.  
A-raok kinnig d’hor bugale deskiñ brezhoneg er skol e c’hallomp ni hon-unan en deskiñ ma n’omp 
ket barrek warnañ ha lakaat anezhañ da vevañ er gêr.  
An tem-se, a ginnigomp d’an holl prederiañ warnañ, a c’hallo bezañ skeudennet e meur a zoare, 
dre ganaouennoù, barzhonegoù, pezhioù-c’hoari… Prezegennoù, kendivizoù, abadennoù radio a 
c’hallfe bezañ aozet diwar-benn ar c’hraf a bouez-se en deiz-a-hiziv.  

Penaos kemer perzh ? 
 
Digoust ha digor d’an holl eo ar Redadeg, hep redi ebet da gaout un testeni mezeg… rak n’eus ket 
ur gevezadeg anezhi !  
 
Pep hini a c’hall kemer perzh en darvoud, e meur a zoare :  
 

� Prenañ ur c’hilometr pe meur a hini ha kaout evel-se ar gwir da zougen ar vazh-eilañ en 
enor ar brezhoneg 
 

� Redek hepmuiken, hep prenañ tra ebet, en ur heuliañ dougerien ar vazh-eilañ, evit o 
c’halonekaat hag o ambroug a-hed ur c’hilometr pe veur a hini.  
 

� Prenañ un ticheurt evit harpañ ar brezhoneg.  
 

� Ober e vad eus ar Redadeg o tremen evit aozañ un abadenn bennak (kevredigezhioù, 
skolioù…) ha lakaat anavezout hec’h obererezh hag he skoazell d’ar brezhoneg.  
 

� Sevel kanaouennoù, tennañ luc’hskeudennoù, sevel filmoù, lakaat buhez e karavanenn ar 
redadeg, kemer perzh en aozañ, er surentez…  
 

� Brudañ ar redadeg ha lakaat an dud da gemer perzh tro-dro deoc’h a-benn diskouez ez 
omp niverus, oberiant, hag ez omp mennet da lakaat ar brezhoneg da vevañ ha kement-se 
e pevar c’horn ar vro.   

Gouzout hiroc’h diwar-benn Ar Redadeg 
 

 
 

1 - Sell ouzh ar redadeg kentañ 
 
 
 

Ganet e oa bet ar Redadeg e miz Mae 2008, da vare 30vet deiz-ha-bloaz ar skolioù Diwan. 
Awenet e oa gant skouer « Korrika » Euskadi, a zo bev abaoe 25 bloaz bremañ hag a vod bep tro 
kant miliadoù a-berzhidi… 

 

(luc’hskeudenn a-us : Bretoned o kemer perzh 

e Korrika 2009) 
 
 
 
 
Pa oa bet aozet evit ar wech kentañ etre an 
30 a viz Ebrel hag an 3 a viz Mae 2008  e oa 
bet bodet e-tro 10 000 den etre Naoned ha 
Karaez  gant ar Redadeg. Un darvoud leun a 
startijenn, poblek hag o vodañ an holl 
rummadoù oad e voe e Breizh a-bezh.  
 
 
A-hed 600 kilometr hag e-pad tri devezh ha 3 nozvez h ez eus bet tud a bep seurt o redek 
dizehan: 
 - Embregerezhioù  20 % (PME, artizaned, emren, ...) 

- Kevredigezhioù 43 % (sevenadur, sport, media, kelenn, ...) 
 - Hiniennoù  25 % (kerent, tud-kozh, bugale, ...) 

- Ensavadurioù  12 % (tiez-kêr, strolladoù politikel, sindikadoù, ...) 
 
73 000 euro a zo bet dastumet e-giz-se, 66 000 anezho a zo bet roet da skoazellañ treuzkas ar 
brezhoneg. 

Ar wech kentañ e oa d’ur seurt darvoud bezañ aozet e Breizh. Berzh bras he doa graet ar 
Redadeg kentañ e 2008, berzh lakaet anat gant perzh  ar mediaoù met ivez gant skoazell tud 
ar vro dre vras.  
 
Enoret eo bet ar gevredigezh « Ar Redadeg » gant daou briz : Priz Kentañ ar Rannvro evit Dazont 
ar Brezhoneg (roet e miz Mae 2008 gant Kuzul Rannvro Breizh) ha Priz Brezhoneger ar Bloaz e-
pad lid « 7 alaouret ar brezhoneg », e prizioù FR3 Kornôg (e miz Genver 2009). 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

2 - An aozerien hag an aozadur 
 

 
 

 
Ijinet e oa bet ar redadeg gant kerent skolidi eus Diwan, a-benn lidañ tregont vloaz ar gevredigezh 
met adal ar penn-kentañ e oa sklaer e oa da badout ha da greskiñ evit kenderc’hel da labourat da 
dreuzkas ar brezhoneg.. 
Hiziv eo un aozadur emren aozet hervez lezenn 1901, bet savet e miz Gwengolo 2008, enrollet er 
prefeti dindan an niverenn W353006925. 
 
 
Diazezet eo mont en-dro ar gevredigezh war bolontez-vat hec'h izili. Bodañ a ra tud, c’hoant dezho 
kemer perzh en aozadur hollek ar Redadeg.  

3 - Spered Ar Redadeg ? 
 

Ur redadeg a-bep-eil eo, evit an holl hag evit ar bl ijadur. N’eus taol-kaer ebet d’ober, maout ebet 
da c’hounit. Dont a ra an tadoù ha mammoù gant o bugale, an dud-kozh gant o bugale-vihan, ar re 
yaouank gant o mignoned, da redek 100 pe 1000 m, an holl a-gevret. 

An holl troet war-du un dra hepken : ambroug dougerien ar vazh-test, hag ar c’hemenn e brezhoneg 
a zo enni, hep distag, hag an trec’h eo trec’h an holl, ar skoazell roet gant ar bobl d’ar brezhoneg.  
Miliadoù a dud a gemero perzh, e-barzh ar Redadeg hag en-dro dezhi, e pemp departamant Breizh, 
ha tud nevez a dommo outi.  

Dibabet ez eus bet ur redadeg a-eiladoù evit an arouez zo enni : ar vazh-eilañ zo evit mennozh 
treuzkas ar brezhoneg dre vras hag etre ar rummadoù dreist-holl.  

Penaos ez aio en-dro : 
Pep kilometr zo niverennet, eus 1 betek 1200, ha pep hini zo redet gant un den e penn ar Redadeg. 

Gwisket eo ar pennreder gant rochedig niverennet e gilometr, hag eñ eo an hini a zoug ar vazh-test 
hag ar gemennadenn zo enni, arouez dazont ar yezh 

A-dreñv dezhañ emañ ar rederien all, a red keit ha ma karont, da ambroug ar pennreder hag ar 
Redadeg. Mar plij dezho, e wiskont rochedoù ar Redadeg da ziskouez o skoazell. 
Gant an nerzh a sav eus ar bagad tud e c’hall pep h ini redek ur pennadig hag a-wechoù 
pelloc’h eget m’en dije soñjet !  

 
 
 
 
 
 
 
 
 
 
 
 
 
 
 
 
 
 

4 - Arouez ar vazh-test 
 

An arouez eo elfenn bouezusañ ar Redadeg, hag arouez ar 
brezhoneg eo ar vazh-test. 
Douget eo a-hed an hent, noz-deiz, kaset dre vroioù Roazhon ha 
Naoned, Gwened ha Kerne, Leon, Treger ha Sant-Brieg, a-raok 
erruout e Pondi, ha tremen a ra a zorn da zorn evel ma tremen ar 
yezh a rumm da rumm. 
Er gimignadez a vo lakaet enni e vo displeget gant un arzour pe 
skrivagner petra hon sach hag hon bod en-dro d’hon yezh. 

E 2008 eo gant Nolwenn Korbell e oa bet savet skrid ar 
gimignadez... ha savet ur ganaouenn diwarni. 

Er bloaz-mañ adarre e vo dalc’het kuzh anv ar skrid aozer ha 
kimignadez an test betek deiz an dibenn e Pondi , e-lec’h ma vo 
diskoachet ar skrid a-raok an abadenn a glozo ar Redadeg. 

5 - An hent hag an abadennoù 
 
 

Loc’hañ e Roazhon d’an 10 a viz Mae 2010 diouzh ar beure, 
degouezhout e Pondi d’ar 15 a viz Mae e-tro 5 eur d iouzh an abardaez.  

 
 
C’hwec’h nozvezh ha pemp devezh redek hep ehan, peogwir 
n’haller ket chom a-sav gant treuzkas ar yezh, aroueziet gant ar 
vazh-test, ha mall zo ! 
 
1200 km a vo redet dre hor pemp departamant. 
 
Ar skolioù ha kevredigezhioù lec’hel a gemero perzh en 
aozadur ar Redadeg hag en abadennoù a vo a-hed an hent. 
Warlene e oa bet ouzhpenn 100 a dudo kemer perzh en 
aozañ ar Redadeg war al lec’h hag un 30 en aozadur broadel.   

A-hed an hentad e c’hallo ar berzhidi, rederien pe arvesterien, 
terriñ o naon hag o sec’hed e standoù a ginnigo boued eus ar 
vro : galetez, krampouezh, gwestell, evajoù…  
 
War hent ar Redadeg e vo aozet abadennoù digor d’an holl, evit 
ar berzhidi hag ar skoazellerien : dijuniñ pe predoù all, festoù-deiz 
pe festoù-noz, stalioù, pezhioù-c’hoari pe sonadegoù...  
Noz ha deiz e vo bev ar Redadeg, ha bev-buhezek zoken, gant 
kan ha sonerezh. 

 

Rak rankout a raio ar Redadeg bezañ gwelet ha kleve t noz ha deiz ! 

Ouzhpenn ur vodadeg vras eo ar Redadeg : kalon ar y ezh o talmañ eo, hor sevenadur o 
redek evel ar gwad en hon gwazhied, da frouezhusaat  hon zachenn zouar... 

« Hep startijenn ar brezhoneg Breizh nerzhus ebet.. . » 
 
 
 
 
 
 
 
 
 
 
 
 
 
 
 

 
 
 

  


